Foru par​la​men​ta​ri Patxi Telletxea Ezkurra jau​nak gal​de​ra egin du Espainian eta nazioartean hizkuntza gutxituen sustapen-politiketan ari diren erakundeekin harremana sendotzeko Nafarroako Gobernuak egindakoari buruz.

Lege​bil​tza​rre​ko Erre​ge​la​men​du​ko 112.1 arti​ku​lu​an eza​rri​ta​koa betez, gal​de​ra horren eran​tzu​na, Foru Dipu​ta​zio​ak emana, Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​du dut. Gal​de​ra 2006ko urriaren 27ko 88. Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra​tu zen.

ERAN​TZU​NA

Aralar parlamentu-taldeko Patxi Telletxea Ezkurra jaunak galdera egin du jakiteko zer egin den Espainian eta nazioartean hizkuntza gutxituen sustapen-politiketan ari diren erakundeekin harremanak sendotzeko. Hona hemen Hezkuntza kontseilariaren erantzuna.

Nafarroako Gobernuak harremanak izaten ditu parte hartzen duen Europako hizkuntz azoketan; horretaz gain, eremu urriko hizkuntzei buruzko biltzar eta foroetan harremanak izaten ditu Galiziako, Euskadiko, Kataluniako, Balearretako eta Valentziako autonomia erkidegoetako hizkuntz politikako zuzendaritza nagusiekin eta kontseilariordetzekin; gainera, hizkuntz politika arloko edo erkidego horietan gaztelaniarekin batera ofizialak diren hizkuntzei buruzko materialak elkar trukatzen dituzte.

Nafarroako Gobernuak euskararen arloan argitaratzen dituen azken materialak Cervantes Institutuaren Pariseko eta Berlingo egoitzetara aldizka bidaltzen dira. Egoitza horietan Nafarroako Euskararen Fonotekaren aurkezpena ere jaso zuten, 2005 eta 2006ko argitalpenetan.

Halaber, Nafarroako Gobernuak harremanak izaten ditu Europar Batasuneko hizkuntzei lotutako eta Europako Kontseiluko eremu urriko hizkuntzei lotutako nazioz gaindiko erakundeekin.

Nafarroako Gobernuak Mercator Sareko Hezkuntza, Legegintza eta Hedabide adarretatik, eta Hizkuntza Gutxituen Europako Bulegotik informazio zehatza jasotzen du aldizka.

Nafarroako Gobernuak hirutan hartu du parte Eremu Urriko Hizkuntzei buruzko Nazioarteko Biltzarrean:

– Santiago (Espainia), 2001

– Kiruna (Suedia), 2003

– Trieste (Italia), 2005

Nafarroako Gobernuak, nazioartean eremu urriko hizkuntzen arloan antolatzen diren kalitatezko eta funtsezko ekitaldi guztietara joateko gonbidapena jasotzen du eta parte hartu ohi du.

Hori jakinarazten dizut Legebiltzarreko Erregelamenduaren 184. artikuluan eta hurrengoetan xedatutakoa betetzeko.

Iruñean, 2006ko azaroaren 20an

Hezkuntza kontseilaria: Luis Campoy Zueco

